
Abstract

Parable is a proverb inform of a short story. It is an aspect of Igbo culture that is used to teach
important things in life. Igho people also use parable to portray wisdom and good reasoning. It is
true that parable is very important in the life of the Igbo people but it has become part of an aspect
of Igbo culture that is becoming moribund because of relegation. The aim of this study therefore
is to explain parable, to compile various parables and give their philosophical meanings and also
proffer solutions on how to preserve it. A compilation of this kind will give room for reference
and wisdom accumulation for nation building. Data for the study was collected through oral
interview and observation. Findings show that parable boost people’s wisdom. It is one of the skills
used by orators. This study will help the younger and upcoming generations in the choice of good
life and show of wisdom in their daily affairs. Preservation of parables is necessary because it

helps in the retaining of cultural heritage handed over by the progenitors.

Umi Edemede

Ukabuilu by ilu e tinyere n’udi nkenke akuko ndi Igbo ji akuzi ihe bara uru na ndy; ha na-ejikwa
ukabuilu eziputa amamihe na ezi echiche. Q burii eziokwu n’ukabuilu bara nnukwu uru na ndu
ndi Igbo mana nleghara anya mere o ji soro n’otu njirimara ndi Igbo na-efu efu n’oge ugbu a. O

bu ya ka nchocha a ji di mkpa, ka e site na ya wee kowaa ihe bu ukabuilu, chikota ukabuilu di iche

iche, ma gosiputa mputara nke obula n’ime ha ma ziputa ihe a ga-eme iji chekwaa ya. Nchikoba
di etu a ga-eme ka e nwee ihe nlere anya n’ihe gbasara ukabuilu Igbo. E bukwa n’uche na nchikoba
n’uzo di etu a ga-emekwa ka amamihe na-abawanye maka nwulite obodo. E sitere n’igba ajuju
onu na ihe e ji anya hu wee chikota ngwa oru e ji mee nchocha a. Nchoputa gosiri na ukabuilu na-
abawanye amamihe mmadu. O bukwa otu nka ndi oka okwu ji emere ngwa oru mana onodu ya
na-anyuzi ka oku n’oge di ugbu a. Nchocha a ga-abara umu amaala Igbo niile uru tumadi ndi na-
ctolite etolite site n’inyere ha aka hazie ndu ha n’uzo di mma, tinyere ibu ndi ga na-eziputa
amamihe n’ihe obula ha na-eme. Ichekwaba ukabuilu di nnukwu mkpa n’ihi na ¢ ga-eme ka otu

n’ihe ndi ahu di okputorokpu e ji mara ndi Igbo kwudosie ike ma tokwaa atoo.

Okwu Gbara Qkpurukpu: Ukabuilu, Nhibereisi, Amamihe, Igbo na Iwulite Obodo

Ndubanye

Asusu Igbo juputara n’okwu nka di iche iche di ka ukabuilu, ilu, asiniilu, soromchia, agwugwa,
okwuntughi, myiri, mbury, egbeokwu, dgz. Ihe jikotara ha niile onu bu atumatu okwu na atumatu
agumagu, mana nchocha a gbadoro ukwu n’ukabuilu nke bu otu n’ime atumatu agumagu.
Emenanjo (1978) kowara atumatu agumagu dika aha nkenke jikoro umu obere agumagu Qdinala
ndi ahy ndi Igbo ji acho ekwumekwu maobu edemede mma. Ya by, a bia n’agumaguy, a na-enwe
otutu okwu nka di iche iche e ji acho edemede mma. Okwu nka ndi ahu nwekwara ihe ha na-aru
n’edemede obula. Edemede obula a na-ede n’asusu Igho na-enweriri atumatu agumagu, ¢ bu ya
ka o ji di mkpa ka nwa amaala Igbo obula mata ihe bu atumatu agumagu ka ihe ha na-agu ghara
igbagwoju ha anya tinyere itinye ya n’ihe obula ha na-ede. O buru na nwa amaala Igbo obula myta
nka ukabuilu ma mee ka o diri ha na mbo aka, o ga-aburu ha ofe nkupu na ighota ma na-akowanwu
ederede obula a guru ma nwekwaa ike i na-akowa onwe ha nke oma. O burii eziokwu na onodu
ukabuilu na-adaghachi azu n’oge ugbu a, mana a ga-esite na nchocha a kowaa ukabuilu site

n’iziputa udi na mputara ya di iche iche ka o werekwa onodu puru iche na ndu ndi Igbo.
Nkowa Ukabuilu

Ukabuilu bu ilu e tinyere na nkenke akuko. Ofomata (2007) kowara na ukabuilu bu ilu e tinyere

na nwa ntakiri akuko. O bu obere akuko ndi Igbo na-ako n’uzo ilu iji wee kowaa maobu choo

okwu mma. Ogbuagu (2012) kwuru na ykabuilu dika ilu e tinyere n’udi akuko na-enwe ihe a choro
Iji ya wee ziputa. llu na-adi n’udi ahiriokwu, ¢ bu ya ka Onuora (2012) ji kowaa na ukabuilu dika
nkenke akuko na-adi ka ilu mana o na-eto ogologo karia ilu. Ukabuilu bu nkenke akuko di omimi

ndi Igbo ji ekwu okwu nke na-eto ogologo karia ilu.

E ji ukabuilu akowaputa ihe, idu mmadu odu na ikuziri mmadu ihe. E jikwa ya ama atu ihe na iji
nochite anya ihe ebu n’uche a choro ikwu. Nze (2010) kowara ukabuilu dika ilu e tinyere n’udi
akuko nke e ji akowaputa maobu akuziri mmadu ihe maobu ama atu maobu anochi anya ihe e bu
n’uche a choro ikwu. Ukabuilu bu nkenke akuko e ji azulite ymyaka n’ikpa ezi agwa. N’ihi na ¢
bu akuko, a na-echeta ya ma na-etinye ya na ndu (2019 Encyclopedia.com ). Abarca na Bell (2012)
sokwa kwu na ndi Igbo ji ilu na ukabuilu azulite umu ha n’inwe amamihe na ikuziri ha etu ha ga-
esi na-elegara ndu anya. Ngoesi (2004) kwadoro echiche a site n’ikwu na ukabuilu bukwa ilu di
n’udi nkenke akuko e ji akowaputa maobu nke e ji akuziri mmadu ihe maobu nke e ji ama atu ihe.
O bu ya ka Abarca (2014) ji si na ukabuilu di nnukwu mkpa na ndu ndi Igbo n’ihi na o na-enwe
ihe ¢ na-akuzi. Onyeagba (2020) siri n’iji ilu, ukabuilu na akpaalaokwu na-ekwu okwu na
mmemme odinala obula e nwere n’ala Igbo e meele ka asusu Igho noro n’ogo di elu. A na-eji ihe
doro mmadu anya wee kuzie ihe na-edoghi mmadu anya ka onye ahu wee nwee ike site n’ihe ahu

doro ya anya mata maobu ghota ihe edoghi ya anya nke oma.

A na-ejikwa akuko ukabuilu acho okwu mma. Ukabuilu na-ejuputa n’okwu amamihe e ji akuziri
mmadu inwe ezi ako na uche. Ihe o putara bu na ukabuilu na-emi emi karia nke atumatu agumagu
ufodu dika agwugwa na okwuntughi. Ukabuilu choro echiche miri emi tupu mmadu ga-eji ghota
ihe ¢ na-ekwu maka ya nke oma. A naghi ako ukabuilu na nkiti. QO ga-enweriri ihe kpatara e jiri
koo ya, n’ihi na o nwere nghota puru iche o choro iji akuko ahu ziputa. Nwadike (2003) na nkowa
nke ya siri na ukabuilu dika nkenke akuko na-ato uto na nti, o na-ewebata okwu a kpu n’onu ma

mee ka okwu a na-ekwu di ire.

Onye ji ukabuilu ekwu okwu na-eme ka ndi na-ege nti mata na ¢ bu ukabuilu ka o ji ekwu okwu
site n’iSi na njedebe okwu ya “nke a wee buruzia akuko ma burukwa ilu”. Oge nke a mere ndi na-
ege nti ga-amatazi na nkenke akuko a koro abughi ihe e ji akpa ochi kama n’akuko ahu nwere ihe
kpatara e ji koo ya tinyere nnukwu ihe omimi ¢ na-eziputa. O di mkpa ikwuputa na ¢ bughi nkenke
akuko niile by ukabyilu n’ihi ya a ga-agba mbo hu n’akuko a koro bu ukabuilu ma hukwa na e

tinyere ya n’usoro dabara adaba.

Nkenudi Ukabuilu

E nwere nkenudi ukabuilu di iche iche. Dika Nwadike (2003) si kowaputa, e nwere uzo ukabuilu
ano n’Igbo. Ha bu: ukabuilu ntoonwe, ukabuilu nzoroonwe, ukabuilu ndoakananti na ukabuilu

nkoromoonu.
Ukabuilu Ntoonwe

Nke a bu udi ukabuilu e ji eto onwe. Mmadu ji udi ykabuilu a enye onwe ya otito n’ctiti ohanaeze,
mgbe 0 mere ihe itu n’anya ma o dighi onye choputara ma ya foduzia inye ya otito maobu ikele ya
maka ike ¢ kpara. Ihe nwere ike ibute udi nleghara anya di etu ahu nwere ike buru anya ufu maobu
akpomaasi. Omumaatu: Akuko koro na ngwere si n’elu daa, lee anya n’ihu, lee n’azu ma ¢ dighi
onye jara ya ike, 0 wee kwue na ¢ bury na mmadu etoghi ya, ya etoo onwe ya n’ihi na isi n’elu daa
n’ala adighi fechafecha. Ukabuilu a na-egosi na ¢ buru na mmadu emee ihe itunaanya maobu ihe
siri ike ma o dighi onye jara ya ike site n’itube ya ugo, i weliri ya aka elu maobu i wepuru ya okpu,
onye ahu ga-aja onwe ya ike ma gharakwa inwe obi nkolopu. Ndi Igbo na-ekwu okwu si na “onye

a juru anaghi aju onwe ya”.

O burykwa na e lee anya n’ihe na-eme n’ala Naijiria n’oge ugbu a, o0 bu ndi kpatara ego n’uzo e
zighi ezi ka a na-eweliri aka. Ndi ego mbute, nke ¢ dighi ihe obula doro anya ha na-eme, ha si na
ya enweta ego, bu ndi aha ha na-ada uda. Udi ukabuilu a, ga-eme ka ndi na-agba mbo n’iru oru di
mma n’obodo a na-eleghara anya jiri aka ha kwuputa oru ha ruru n’obodo ka ohanaeze wee

matakwa na mmadu nwere ike isi n’uzo ziri ezi kpata ego, ma werekwa ya nyere obodo aka.

Ukabuilu Nzgroonwe

Mmadu ji udi ukabuilu a azoro onwe ya maobu akowaputa onwe ya iji zoro isi ya n’ebubo a na-
ebo ya. Ebubo nwere ike bia n’udi akaje, mkpagha maobu nkwugide. Omumaatu: Nwa mkpi ka a
choputara na ¢ bu nne ya ka ha abuo bi dika di na nwunye. O wee buru ihe mgbagwoju anya, nke
mere € ji juo ya ihe kpatara o ji edile nne ya, 0 wee koo ka nne ya si kuwaa udu mmanya o ji aga
iluta nwaanyi, o wee kporozia nne ya luwazia. Nkowa ukabuilu a bu na onye obula a na-ebo ebubo
na-azo isi onwe ya, n’ihi na onye arachaghi onu ya uguru arachaara ya. Ndi Igbo kwuru n’onye

gba nkiti chi ya agba ya nKiti.

Ukabuilu Ndoakananti

Ukabuilu a bu nke e ji adu mmadu odu. E ji ya ado mmadu aka na nti ka onye ahu ghara iji aka ya
wetere onwe ya nsogbu maobu odachi. Omumaatu: ka obodo na-agba gharaghara, mbe wee gwa
ndi ya na ya no n’ama egwuriegwu na ¢ buru na-emekata ihe a agha su na ya ga-azogbu nwaanyi
ime. O kweghi izu ato agha su, ndi na-agba 0so ndu ha zogbue nwaanyi ime. Ka a ka na-ekwu,
agha bie n’ike, a wee bia kpuru mbe. Mbe bidoro gowa agugo na ¢ bughi ya zogburu nwaanyi ime,
ma a gwara ya na ¢ bu ihe o kwuru n’onu ka a ga-eji kpee ya ikpe. Ndi Igbo siri na onu buru uzo

ogu, ukwu gara ya agaghi alota, ya bu na ndi Igbo na-agbaru ihu nke ukwuu n’itu onu na inya isi.

Ukabuilu Nkoromoonu

NKke a bu ukabuilu e ji akato amaghi ihe, akparamagwa na okwu nzuzu. Mgbe obula a choro iji udi
ukabuilu a gbaziri mmadu, a naghi akpo onye ahu aha magbu kwuputa egosighi amamihe onye
ahu gbowam kama a na-aga okwu akuku akuku site n’iko ukabuilu metutara agwa onye ahu kpara
wee kuzieere onye ahu ihe. Omumaatu: Oku ekwe obodo gara obodo niile gburugburu wee kwue
n’eze obodo choro umunwoke niile n’ulo ezumezu obodo n’ututu echi. Onye biawa ya nwuru
okwa n’aka bia. Otu nwoke wee kulie n’elekere ano nke ututu baa n’ime ohia chuwa okwa. Mgbe

0 ji wee jide okwa bu n’elekere iri nke ututu. O ji nnukwu obi anuri wee gbara gawa iza oku eze

obodo kporo. ka 0 na-erute ka o huru ka ndi mmadu na-ala n’ulo, ihe nke a juru ya anya, o juo ha

ma ha ewetala okwa nke ha, ma eze an¢zikwa ya, na ¢ bu ugbu a ka ya nwere ike ijidenwu okwa.

Ha chiri ya nnukwu ochi ma gwa ya na ihe oku ekwu kwuru putara bu ka onye obula gbaa uzo bia

nzuko ahu. Ndi Igho na-ewe onye di etu ahu ka onye uche ya foro otu nkwanye oku. ihe ¢ putara

bu na mmadu kwesiri ka ¢ na-eziputa amamiihe n’ihe ¢ na-eme ma wepu amaghi ihe na omume

nzuzu.

Njirimara Ukabuilu

Dika e si kwu na mbu na ¢ bughi akuko niile bu ukabuilu, ya bu na e nwere etu e si amata nkenke

akuko bu ukabuilu na nke abughi.

1.

Ukabuilu bu okwu nka ndi Igbo ji achg ederede ha mma n’ihi ya a ga-ako ya dika ilu, nke
a ga-eme ka akuko ahu di mma ma toQ uto na nti.

Ukabuilu ga-adiri n’udi nkenke akuko. O bu ya mere o ji di iche n’ebe ilu di, n’ihi na ilu
apughi ibia n’udi akuko.

Ukabuilu nwere okwu e ji emechi ya dika e si nwee okwu e ji ebido ilu na akuko ifo. Mgbe
obula a choro itu ilu a ga-asi “ndi Igbo na-atu n’ilu si,” mgbe a chokwara ibido akuko ifo
a ga-asi “‘chakpii woo! chakpii woo!! magbu “o nwere akuko m ga-akoro unu,” abia n’ebe
ukabuilu di o0 naghi enwe okwu mmalite kama mgbe obula a kosiri ukabuilu, a ga-emechi
ya site n’isi “nke a wee buru ilu, burukwa akuko” maobu “nke a buru uka burukwa ilu”.
A naghi angkata kowa akuko ukabuilu dika e si ako akuko ifo. Q ga-enweriri ihe kpalitere
ukabuilu tupu a koo ya, ¢ ga-enweriri ihe a choro 1ji ya mee dika iji kuzieere mmadu ihe
maobu 1ji ziputa nghota puru iche.

Ukabuilu anaghi ewebata agwa ndi mmuo dika e si eme n’akuko ifo. Agwa o ji akwara
ngwa oru bu: agwa mmaduy, anumany, osisi na ihe nkiti.

O bu okwu a na-ekwu n’ ykabuilu ka ji eme nkowa ya n’ihi na nkowa ya anaghi adi iche
n’okwu e ji eziputa ya.

Nghota ukabuilu na-acho echiche miri emi. O burii eziokwu n’onye a na-akoro nwere ike

ighota ihe a na-aki mana ¢ ga-aburiri onye nwere ezi akg na uche.

Ukabuilu na Nkowa ya

Ukabuilu

Nkowa ya

1. Akuko koro ka e si jide mbe kpuru ya
na-aga, oge a kpuzi ya agafe ama nna
ya, ¢ gwara ndi jiere ya ka ha chere na
o nwere ihe ya choro ikwu, ka a hapuru
ya, mbe mapu, gaa aka n’ala, gaa aka
n’ala, gwa ha ka ha kpuruzia ya gawa
n’ihi na onye obula biara ebe a ga-ama

na dimkpa n’ibe ya mere ihe.

Onye obula a wakporo ga-azoriri onwe ya, ma

ya buruzia na ndi wakporo ya Kkariri ya ike.

Otu oge ka a na-ako mkpi onu na o
toghi ogologo, na-aju ya ihe kpatara o
ji di udi mkpumkpuy a. Nke a mere ka
dibia afa bia be ya wee gwa ya na ya
biara ka ya gbaara ya afa uto. Mkpi
chiri nnukwu ochi ma gwa dibia afa ka
0 gbaara ya afa ndu n’ihi na onye obula

di ndu ga-eto eto.

A na-ebu uzo guo mbu tupu a guo abuo.

Mmadu na-ebu uzo zota ala tupu ¢ zowa ute.

Omu nkwu ka e kwuru etu o si akpari
igbeguru, kwa oge ¢ na-akpo ya onye
mkpumkpu, igbeguru lesia ya anya,
wee gwa ya ka o nwee ndidi na ¢ gaghi

ete aka ¢ di ka ya.

A naghi e ji uwa eme onhu. mmadu ga-ama
naghi abusi onye o diiri mma taa ka o ga-adiri

echi. Uwa na-eme ntughari.

Enwe ka a na-ebo nwa ya ebubo na ¢
ghooro oka mmadu taa, mgbe enwe
biara ebe a na-ekpe nwa ya ikpe, a wee
na-ele enwe anya n’onu ka o kwue ihe

bu uche ya, enwe gwara ha na naani

Mmadu kwesiri idi na-ekwusi ike ihe bu
eziokwu ¢ maara maka ya. Mmadu ga na-

ekwu ihe doro ya anya bu eziokwu.

nwa ya nke ya ga-agoro bu nke ya bu
n’afo. Na ya apukwughi igoro nke ya
kwo n’azu n’ihi na ya amaghi ma o
nwere mgbe o setipuru aka ghoro oka

mmadu taa.

Agwo na-achu awo ka o gbue, o
chukata ya, awo tughari gwa agwo ka
0 hapu ya aka n’thi na o nwere ebe 0
ga-achyru ya 0so ya nwa bu agwo
abury onye nwury anwy. Agwo kachie
nti na-achu awo ka o rie ya. Ka ¢
chugidere ya rue n’ama obodo ebe ndi
mmady juru, ndi mmaduy tiri mkpu
n’oke olu, burusia okpirikpi chyuwa
agwo, kugbue ya. Awo atugharia, gwa
ya na ya kwuru ekwu na o nwere ebe ¢

ga-abu e rue okwu adagharia.

Onye anaghi anu ndumodu na-adaba na

nsogbu

Ihe mere ibi ji anyi aro abughi na o
kariri the mmadu na-ebu n’isi, ihe bu
nsogbu bu na ebe ibi di abughi ebe ¢
ga-abu ihe jide nwoke ochi a na-awa

ya n’ihu.

Ihe kariri mmadu na-abu o biara ya o were obi

ike na-edi ya.

Akpa nkwu si n’elu wudaa n’ala,
okuko gbara bia tuo ya onu, akpa nkwu
juru okuko, “enyi m olee ihe na-esere

anyi na mgbe o bidoro sewere anyi”.

Mgbe ufodu onye na-agara onwe ya maobu
onye na-anoro onwe ya a haghi aghotacha ihe

mere okwu na uka ji ezu ya ahy.

E wuuru nkita na ejula 9so, nkita gbara
gbafee ejula nke ukwu, ka o lere anya
hu n’ebe ejula no di anya nke ukwuu,

o wee baa n’¢hia iri nsi, ejula putara

A naghi achu ywa n’ike. Onye na-achy uwa

n’ike na-ezute ihe mgbochi oge ufodu.

gafee. Mgbe nkita ji puta gbara rue ebe
e wuuru ha 9s9, ¢ buru na ejula eburula
ya uzo rute ebe ahu. Ejula gwara nkita

na o bu nwanyo bu ije.

Onye ara ka ulo ya na-agba oku, 0
hapu ya puo, ndi huru ya n’uzo juru ya
ihe ha nuru na-emeny, 0 gwara ha na

ya apuola o wee na-ahio.

Naani onye nzuzu ga-ahapu mbo o gbara ka ¢
laa n’iyi site n’ibi ndu a choro m ima na ndu o

gbasaghi m.

10.

Mkpi ka nne ya duru odu ka ¢ kwusi
isoni onu elu, mkpi doro nne ya aka na
nki gwa ya ka o hapukwa inye ya
mkpari, n’ihi na ¢ kparia ya, ¢ gwa ya

na ya bu nwoke.

O bu ihe joro njo nke ukwuu mmadu itabi
mkpisi aka nyere ya nri. Mgbe ufodu mmadu
chee na ya enwetala ihe o choro maobu na
onodu adirila ya na mma, o bido kpariwa

maobu leghara ndi nyeere ya aka na ndu anya.

11.

Mbe dabara n’olulu nsi wee noo ebe
ahu abali ato. O bu n’ubochi nke ano
oge a chokatara mbe ka a choputara na
0 bu n’olulu ka ¢ dabara. Ebe anozi na-
atu alg etu a ga-esi weputa mbe, o wee
baa mba n’oke olu gwa ha weputa ya

n’olulu nsi ahy, na nsi esigbuela ya.

Inwe ndidi nwerue ya n’isi mara mma nke

ukwuu.

12.

Udele ka a na-ako onu na ¢ joro njo
nke ukwuu, o wee jee zuta ncha na
ogbo wee wuba ahu ya. Ka ¢ wuchara
ahy, o wee gakwuru umynna ya, wee
juo ha etu ya di ugbu a, ha gwara ya na
0 bu ugbu a ka njo malitere riwa ibe ya

elu.

Ihe obula bu onatarachi maobu akaraka a

naghi enwe nhichapu.

13.

Agwo a na-akpo okporo si n’elu daa
ebe ngwuro gwuko, ngwurg wee gwa

okporo ka ya biko chgo otu akuku

Onye ihe ike merela anaghizi amapuru onodu

obula obi.

gwukoro n’ithi na ya ewerela akuku
ebe ahu ya no, na ¢ dighikwa ya nke

igba 0so.

14.

Onye nchiche na onye ekpenta gara
oru n’ugbo, ha rykata ory onye
ekpenta gwa onye nchiche ya mee
ngwa ngwa ka ha lawa ka oria na-efe
efe ghara ife ha. Onye nchiche gwara
onye ekpenta ya ekwuzila maka oria
na-efe efe n’ihi na ¢ bu ha bu oria na-

efe efe

Ufodu mmadu bu ndi bu nke ha n’isi na-aga,
ebe nke onye ¢zo no na-anyigbu ha. Onye
obula nwere ntupo ekwesighi ije nyochata

ntupo di n’ahu onye 0zo.

15.

Otu nwoke onye anurima na-abu 0
nusia mmanya ¢ dachie uzo, ymunna
ya wee kpoo yaa, juo ya ihe mere o ji
emechu ha ihu, ¢ gwara ndi yumunna ya
na ihe ya na-eme ka ya maara mana ihe

na-eme ya ka ya amaghi.

Oge ufodu mmadu a naghi enwesi ike ikowa

ihe kpara o ji eme ihe ufodu o na-eme.

16.

N’oge udu mmiri, mgbe mmiri
zochara, yumu awo wee na-ebe, na-
akwa “woowo00” awo gwara umu ya
mechikwaa onu ka ya nu ihe, ¢ jury
umu ya ebe ¢ bu mmiri zoro ezo ka ha
na-ebere udi akwa a, keduzi ka ¢ ga-

adi ma nke a na-eru n’igwe zoo.

Mmadu kwesiri inwe obi ike n’ihe o bula na-
eme ya na ndu, site n’uzo di etu ahu kara obi

n’ihe obula nwere ike idaputa n’odiniihu.

17.

Nwata enweghi uche jere ebe agu
makpu na-adg ya aka n’odu. Agu jury
ya aha ya. Q gwara agu na aha ya bu
nwa enweghi uche. Agu mara 9sg, gwa

ya n’aha ya a zgola ya.

O bu ihe mmadu nwere na-egboro ya mkpa ya.

18. Mbe nwaniga weere otu mkpirisi osisi | O kwesighi ka a na-echegbu onwe maka ihe
tukwasa n’isi, o mere ka nke di n’azu | gara aga. A ga na-enwe olileanya na odiniihu
ka nke di n’ihu ogolgo, o juru umu ya | ga-aka mma.
nke di n’thu na nke di n’azu nke ka
ogologo. Umu ya kwuru na ¢ bu nke di
na-azy, mana ¢ gwara ha na ¢ bughi

ya, na nke di n’ihu ka.

19. Mmonwu a na-akpo ulaga ka ya na | lhe obula di mma mmadu na-eme na-agara ya
nnukwu mmonwu ndi 0z9 na-agba | kwesiri ka o na-emesi ya ike. O kwesiri ka
egwu, 0 wee na-agba na-ata isi n’ala, | mmadu na-agbasi mbo ike n’ihe obula ¢ na-
na-eme anwansi di iche iche. Otu | eme 0 ji akpata ihe ¢ na-eri.
n’ime nnukwu mmonwu jury ulaga
ahy ma uche ya adikwa n’ihe ¢ na-
eme. O kwuru na ya ma ihe ya na-eme,
n’ihi na ya agaghi adata ego beelso ma

ya agbara egwu ka onye ara.

20. Otu nwoke ka nwunye ya gbapuru | O bughi na mmadu mere ihe 0joo bu isiokwu
gbakwuru nwoke 0zo noro na-ekpori | kama na o bu ajo aha o na-ewetara ezinaulo ya
ndu. A juru nwoke ahu ihe a na- | nke na-adi okputorokpu.
anukwa maka nwunye ya, o kwuru
n’the na-ewute ya abughi mgbapu
nwunye ya gbapuru kama na o bu
nkwuto ya na nwoke ahuy ga na-ekwuto

ya oge ha ga na-ekpori ndy.

Uru Ukabuilu Bara

Ukabuilu baara ndi Igbo uru n’uzo puru iche. Qkafo na Ewelukwa (2008) kowaputara uru ukabuilu

bara site n’iSi na-eji ya enye nkuzi puru iche. Ha kwuru n’ukabuilu na-enye obi anuri ma na-

ewetakwa mmekorita n’etiti mmadu na ibe ya. lhe ha kwuru bu eziokwu, n’ihi na mgbe obula e ji
ukabuilu ekwu okwu ndi no ebe ahu na-anabata okwu ahu n’obi uto, tulekorita ihe a na-ekwu
maka ya ma choputa ihe mmuta di n’ime ya ga-enye aka n’ihazi akparamagwa nke bu isi sekpu
nti na mmekorita mmadu na ibe ya. Uru ndi 0zo ukabuilu bara bu na e ji ukabuilu adu mmadu odu
ka onye ahu mara onwe ya ghara iji aka ya butere onwe ya nsogbu. Mmadu na-ejikwa ukabuilu
akowaputa onwe ya maobu zoputa onwe ya n’ebubo ndi 0zo boro ya maobu nkwugide ndi 9z na-
ekwugide ya. Qzo bu ha mmadu ji ukabuilu eto onwe ya mgbe ndi ¢0zo achoghi ito ya n’ihe ihe
itunaanya o mere. Ndi Igbo na-ejikwa ukabuilu ata okwu eze, ma mee ka e kwuputa okwu achoghi
ka a kpoo aha gbowam. N’otu aka ahy, ukabuilu na-eme ka mmadu chemie echiche ime, ma were

ya na-akuziri mmadu ihe.

Uzg e si Chekwa Ukabuilu Maka Nnwulite Obodo

O di mkpa ka ykabuilu Igbo kwudosie ike n’ihi nnukwu mkpa ¢ di n’ebe asusu na omenala Igbo
di. Ndi nne na nna ga-agba mbo iji ukabuilu wee na-akuziri umu ha ezi agwa. Umaaka bu ndi na-
enwe mmasi n’ebe akuko di nke ukwuu, nke a mere na ha anaghi echefu akuko obula a kooro ha.
O buru na ndi nne na nna e jiri ukabuilu na-agbaziri umu ha, o ga-esiri umuaka ike ichefu ihe ndi
ahu a kuziiri ha. Q ga-emekwa ka ha na-akpa agwa di mma oge niile n’ihi na ha cheta akuko
ukabuilu a kooro ha na ahuhu na-abiara onye ajo omume, o ga-eme ka ha nogidesie ike n’ime
omume di mma. Obodo obula umuaka na-etolite etolite na-akpa ezi agwa na-akwudosi ike n’ihi

na o bu umuaka na-etolite etolite bu ike obodo ga-eji merie ihe obula na-echere ya aka mgba.

Ebe a na-esi n’ukabuilu enweta amamiihe, ndi okenye kwesiri iji ya na-ekwu okwu mgbe obula a
na-ekwu ihe di mkpa na mgbe a na-atu alo iji hu na-eziputara ezi amamihe ga-enye aka n’iwulte
onodu ohanaeze ma mee ka obodo nwee oganiihu. Umuaka na-etolite etolite ga-etinyekwa uchu
n’imuta ukabuilu nke ga-eme ka ha nwee amamihe ga-enyere ha aka na ndu. Inwe amamihe ga-
enyere ha aka ihazi ndu ha n’uzo di mma, mee ka ha buru ndi nwere ako na uche nke ha ga-eji
wulite obodo. Ka ihe si gbata kwuru n’oge di ugbu a, ala Naijiria choro ma chosie ike ndi nwere

amamihe puru iche a ga-eji dozi obodo. Olileanya bu na ndi na-etolite etolite ga-agha mbo muta

ukabuilu ya na nkuzi si na ya aputa ka ha wee buru ndi ga-azoputa ala Naijiria n’onodu 9joo niile

cheere ya aka mgba.

A ga-agba mbo hu na a na-akuzi asusu na omenala Igbo n’ulo akwukwukwo niile, ma nke oka
akara, primari, sekondiri na mahadum di n’ala Igbo. Ukabuilu di ka otu n’ime atumatu agumagu e
nwere ga-abukwu ihe a na-akuzi n’uloakwukwo, iji gbazieere umuakwukwo ihe ga-abara ha uru
na ndu. O ga-emekwa ka ha jidesie asusu na omenala agburu ha ike, werezia ezi agwa niile ha si

na ya myta wee wulite obodo.

Mmechi

Ukabuilu na-adi n’udi akuko. O bu okwu nka na-ejuputa n’ihe mmuta di egwu na-enye amamihe.
O nwere nkenuudi di iche iche di ka: ukabuilu ntoonwe, ukabuilu nzoroonwe, ukabuilu
ndoakananti na ukabuilu nkoromoonu. Ukabuilu abughi ihe e ji anori oge. O bughi akuko ifo nke
mmadu na-ako mgbe masiri ya maobu oge o choro. Ukabuilu na-enwe onodu kpalitere ya tupu a
malite iko ya. O ga-enweriri ihe a choro iji ya kuzieere mmadu. Otu njirimara puru iche ukabuilu
nwere bu na, a naghi etinye onodu na agwa ndi mmuo dika ihe ngosiputa ya. lhe ukabuilu na-
eziputa bu ihe na-eme na ndu mmady, mana o naghi ekwuputa ya gbowam, o na-eji agwa
umuanumanu, ihe nkiti maobu agwa mmadu wee kwara ngwaoru. Ukabuilu na-ahazi
akparamagwa mmadu nke ¢ bu ya bu isi sekpu nti n’iwulite obodo. O buru na ndi na-etolite etolite
tinye uchu n’imuta ukabuilu ya na itinye nkuzi di na ya n’oru, oge eme ka ajo anodu di n’obodo
gbanwee. Q ga-enyekwa ohanaeze olileanya na nchekwube ma ¢ buru na ndi okenye na ndi no
n’okwa ochichi n’ogogo di iche iche were amamihe ukabuilu na-eziputa kporo mkpa. Ebe ndi
Igbo kwuru n’okwu si na onye arachaghi onu ya, uguru arachaara ya, o kakwa mma iji ehihie

chuwa ewu ojii, tupu chi e jie, site n’iji ukabuilu Igbo kporo mkpa.

